
AMĮÍ BEDÁ AGÚJÁ KE AREYǪNÉ GOTS’Ę NATS’EDI GHA GÓɂǪ

Diri denesénéyaetį dákedi dákarachú 
ayı́ akedı? 
Diri denesénéyaetį dákedi sįí́ náyatı̨ eyı godı beghǫ 
gots’edéle ts’eretł’é gháı̨le, beghǫ tv, radıo ekanı̨ ́k’e 
beghǫ gots’ede gáı̨le dáudı ́nıd́é dene ts’ę́ ats’ehɂı̨ le 
amı̨ı́ ́tsı̨tsı̨whe, amı̨ı́ ́dágújá zı ́gok’edatł’é sǫ́ónı̨ ́t’á hé 
amı̨ı́ ́k’ola denesénéyaetı ́Ɂeɂá erı̨htł’é gohe eghálayeda 
t’á. Dırı beghǫ gots’udéle ts’edı sı̨ı́ ́amı̨ı́ ́tsı̨tsı̨whe, 
amı̨ı́ ́dágújá hé amı̨ı́ ́k’ola gohe eghálaı̨da ke hé 
denesénéyaetı̨ dágújá t’á tsıḱuwı̨le gha. 

Amı̨́ı́ bets’ę́ dzák’ı̨́nagokı̨ɂa bets’ę́ 
nats’edı gha góɂǫ!
Dırı Nę́nę́ dene ke amįí́ tsįt́s’įwe daudí nídé amįí́ bedá 
agújá sı̨ı́ ́gode gha góɂǫ Ɂeɂá sı̨ı́,́ July 23, 2015 ekúú 
hólı̨ ǫt’e. Dırı Ɂeɂá sı̨ı́ ́begháré amįí́ tsįt́s’įwe daudí 
nídé amįí́ bedá agújá sı̨ı́ ́asą́ádéle gha bek’ets’edı 
beghǫts’edı gha ǫt’e. Amįí́ tsįt́s’įwe daudí nídé amįí́ 
bedá agújá sı̨ı́ ́Ɂeɂá erı̨htł’é gháré nayaetı̨ gha nıd́é 
dúle gode gha t’á sets’ę́ nadı ghadı gha. Asą́ádéle gha 
gots’ę́nats’edı gha góɂǫ. 

Ǫdene dúle Denesénéyaetı̨ dákedi 
godı denesénéyaetį dákedi sį́í  
náyatı̨ eyı godı beghǫ gots’edéle 
ts’eretł’é gháı̨le? 
Dırı Dúhde Nę́nę́ Canada heredı Ɂeɂá datł’é sı̨ı́ ́ası̨ ́
areyǫné yáyaetı̨ nıd́é bek’eodejǫ gha ǫt’e hadı. Eyı godı 
t’á, areyǫné nayaetı̨ nıd́é dene gotsłę́ at’I gots’ę, amı̨ı́ ́

tsı̨tsı̨whe, amı̨ı́ ́dágújá k’ola amı̨ı́ ́senénéyaetı̨ areyǫné 
gozı ́gok’edetł’é kǫ́ta yek’eokedeshǫ. Ayı ́gháré dáudı ́
kedı gha dúle. Dırı dene amı̨ı́ ́tsı̨tsı̨whe,hé amı̨ı́ ́dágújá 
asą́ąkudéĺe chá denesénéyaetı̨ godı dákedi sįí́ náyatı̨ 
eyı godı beghǫ gots’edéle ts’eretł’é gháı̨le.Ayı ́ghǫ 
náyatı̨ gháré ayele gha. Dákedi sįí́ náyatı̨ eyı godı beghǫ 
gots’edéle ts’eretł’é gháı̨le nıd́é bet’á dene kenejıĺe gha 
sǫ́ónı, ayı ́akedı:

•	amı̨ı́ ́dágújá gode gha kúlú nejı t’á nujıĺe gha 
yedákarechú; 

•	amı̨ı́ ́dágújá, ts’ǫ́dane ke hé amı̨ı́ ́tsıtsıwhe hé 
asą́ákudél t’á;

•	ekanı̨ ́nıd́é bet’á amı̨ı́ ́ts’ę́ dzá k’enagokı̨ɂa yeghǫ 
gokedélehaı̨le yeghǫ goke adegha; hé 

•	Anı̨ı́ ́ke Denesénéyaetı̨ gogha eghálakeda ke asą́á 
kudéle gha k’ola.

Dánı̨́ Denesénéyaetı̨ dákedi godı  
sį́í náyatı̨ eyı godı beghǫ gots’edéle 
ts’eretł’é gháı̨le?
Dırı Ɂeɂá erı̨tł’é k’e weɂǫ sı̨ı́ ́k’e godı gháré 
denesénéyaetį dákedi sįí́ náyatı̨ eyı godı beghǫ 
gots’edéle ts’eretł’é gháı̨le. Eyı godı sı̨ı́ ́amı̨ı́ ́yereké hé 
dáudı ́nıd́é ayı ́gha kedı gháts’eda ǫt’e. 

Ayı ́akedı, denesénéyaetı̨ ts’ǫ́dane goxae 
honénǫɂǫ́ets’ę́dı̨ı̨ akı̨t’éle nıd́é dúle godı denesénéyaetį 
dákedi sįí́ náyatı̨ eyı godı beghǫ gots’edéle ts’eretł’é 
gháı̨le kúlú dedını eyıa kagókedı gha góɂǫ ǫt’e. Amı̨ı́ ́
tsı̨tsı̨whe,hé amı̨ı́ ́dágújá godı beghǫ gots’edéle ts’eretł’é 
gháı̨le gókedı nıd́é denesénéyaetı̨ yedákerechu 
gha góɂǫ. Denesénéyaetı̨ amı̨ı́ ́tsı̨tsı̨whe,hé amı̨ı́ ́

dágújá amı̨ı́ ́ts’ǫ́dane goxae honénǫɂǫ́ets’ę́dı̨ı̨ akı̨t’éle 
gots’ę́dzák’enagots’ı̨ɂa nıd́é dúle nayatı godı kedı . 
Kakedı nıd́é Denesénéyaetı̨ kagodı gha. 

Dırı Ɂeɂá erı̨htł’é datł’é sı̨́́ k’ola kadı Denesénéyaetı̨ 
amı̨ı́ ́tsı̨tsı̨whe,hé amı̨ı́ ́dágújá amı̨ı́ ́ts’ǫ́dane goxae 
honénǫɂǫ́ets’ę́dı̨ı̨ akı̨t’éle asą́á kudéle ch’á gozı hé amı̨ı́ ́
akı̨t’e kats’edı gáı̨le ekanı̨ ́t’a Ɂeɂá ǫt’e. Denesénéyaetı̨ 
eyı areyǫné amı̨ı́ ́gohe eghálaıda ke k’ola gozı akedı le, 
dene honénoɂǫ́nákǝ hé Ekw’ahtı, Ekw’ahtı ts’ę́ nadı ke, 
dırı dene tłı̨ne ke dzá eghálakeda ke hé dene asą́águde 
gha eghálakeda ke k’ola gosénéyaetı nıd́é goch’á dırı 
náyatı̨ godı ́hé gohe at’ı̨ḱe gozı ́dakerechu. 

Denesénéyaetı̨ eyı areyǫné amı̨ı́ ́gohe eghálaıda ke 
amı̨ı́ ́tsı̨tsı̨whe,hé amı̨ı́ ́dágújá k’ola gozı akedı le nıd́é 
dırı ayı ́gháré akele gha. Ayı ́k’ola:

•	dene nezǫ́ besénéyaetı̨ t’á areyǫné bets’ę́  
wekw’ę gha;

•	Amı̨ı́ ́tsı̨tsı̨whe,hé amı̨ı́ ́dágújá hé Denesénéyaetı̨ 
eyı areyǫné amı̨ı́ ́gohe eghálaıda ke hé dene 
besénéyaetı̨ gozı ́k’eodeshǫ nıd́́é asą́ą́ gule  
ghǫedı gha; 

•	Amı̨ı́ ́tsı̨tsı̨whe,hé amı̨ı́ ́dágújá hé Denesénéyaetı̨ 
eyı areyǫné amı̨ı́ ́gohe eghálaıda ke hé dene 
besénéyaetı̨ gozı ́k’eodeshǫ nıd́́é beghadzáot’e t’á 
gok’áladarewe gha sǫ́ǫ́nı ch’á; hé

•	Dırı beghǫ gots’ede nıd́é dene yet’á goxe 
aket’ı̨ gha hé amı̨ı́ ́tsı̨tsı̨whe,hé amı̨ı́ ́dágújá hé 
Denesénéyaetı̨ eyı areyǫné amı̨ı́ ́gohe eghálaıda 
ke hé karadı kedı. 

Dırı Ɂeɂá erı̨htł’é k’e datł’é sı̨ı́ ́ayı̨ ́t’ą beghǫ godı gǫhłı̨. 

Dą́nı̨́ dúle nayatı̨ godı ghǫ gots’edéle 
ts’eretł’é gháı̨le kele gha gots’ereké?
Ɂeɂá erı̨htł’é k’e datł’é nayatı̨ godı dırı t’á dúle godı 
beghǫ gots’edéle ts’eretł’é gháı̨le kele:

•	Denesénéyaetı̨, amı̨ı́ ́tsı̨tsı̨whe,hé amı̨ı́ ́dágújá hé 
Denesénéyaetı̨ eyı areyǫné amı̨ı́ ́gohe eghálaıda 
ke godı beghǫ gots’edéle ts’eretł’é gháı̨le kele gha 
nıd́é dánı̨ ́gots’ę́ nats’ę́ nats’udı ́akedı.

•	Dırı godı beghǫ gots’edéle ts’eretł’é gháı̨le 
kele gha nıd́é dırı Denesénéyaehtı̨ ts’ę́ eratł’é 
karadı. Denesénéyaehtı̨ k’ale keɂále nıd́é k’achu 
Denesénéyaehtı̨ łǝ́ǝ ts’ę́ erı̨htł’é ałe.

•	Denesénéyaehtı̨, dene amı̨ı́ ́sénéyetı̨ amı̨ı́ ́k’ola 
godı beghǫ gots’edéle ts’eretł’é gháı̨le kı̨la ghǫ 
nádıwe nıd́é kagokedı gha góɂǫ. Denesénéyaetı̨ 
areyǫné gode ghǫ gokede gha bets’ę́góɂǫ. Ayı ́
akedı, kǫ́ta godı erı̨htł’é detł’é ke dedını eyıa 
Denesénéyaetı̨ godı keretł’é t’á. 

•	Denesénéyaehtı̨ godı beghǫ gots’edéle ts’eretł’é 
gháı̨le kedı ghǫ gots’ude ghadı . Gokede nıd́é, amı̨ı́ ́
tsı̨tsı̨whe,hé amı̨ı́ ́dágújá hé amı̨ı́ ́gohe eghálaıda 
ke k’ola ayı ́ghadı kedı. Denesénéyaehtı̨, amı̨ı́ ́
sénéyaetı̨, kǫ́ta godı erı̨htł’é eyı ke amı̨ı́ ́ke k’ola 
yeghǫnaedıwe ke k’ola dúle gokede.

Ayı́ ghǫ gokede gha?
Denesénéyaehtı̨ godı beghǫ gots’edéle ts’eretł’é gháı̨le 
kedı ghǫ gokede nıd́é dúle gowhéné akele beghǫ 
náyaetı̨ kúlú. Amı̨ı́ ́sénéyaetı̨, amı̨ı́ ́bedá agújá, hé 
Denesénéyaetı̨ eyı areyǫné amı̨ı́ ́gohe eghálaıda ke 
godı beghǫ gots’edéle ts’eretł’é gháı̨le kedı edegha 
gokede dáudı ́nıd́é denek’edaredı dúle gogha gode.

Denesénéyaehtı̨ godı beghǫ gots’edéle ts’eretł’é 
gháı̨le kedı bet’á amı̨ı́ ́tsı̨tsı̨whe,hé amı̨ı́ ́dágújá hé 
Denesénéyaetı̨ eyı areyǫné amı̨ı́ ́gohe eghálaıda ke hé 
asą́ą́kudéle gha kedı nıd́é kanı̨ ́gha hadı. Dırı katsele 
gha hadı nıd́é ayı ́ghǫ hadı behe wela gha- ayı ́ǫt’e, 
darewa gha hadı gha sǫ́ǫ́nı. 

Denesénéyaehtı̨ godı beghǫ 
gots’edéle ts’eretł’é gháı̨le bet’á  
amį́í tsį́ts’įwe daudí nídé amį́í bedá 
agújá hé gozı́ hé amı̨́ı́ akı̨t’e k’ǝ́orujá  
le gha ǫt’e t’á dedını dárehcho  
gots’ę́ goreɂá gha?
Denesénéyaehtı̨ godı beghǫ gots’edéle ts’eretł’é gháı̨le 
sı̨ı́ ́amįí́ tsįt́s’įwe daudí nídé amįí́ bedá agújá nıd́é yet’á 
nezǫ́ gokudı ́gha t’á ǫt’e t’á Denesénéyaehtı̨ godı ́kadı 
nıd́é tsıgotsı whe ke goghǫ gots’edele, gozı ́ts’edıĺe, 
tv radıo kanı̨ ́ke gots’ę́ goke gháı̨le. Dánı̨ ́akedı, amįí́ 
tsįt́s’įwe daudí nídé amįí́ bedá agújá ke amı̨ı́ ́erı̨htł’é 
yarıt́ł’é ke gots’ę́ eretł’é gha góɂǫ le. 

Denesénéyaehtı̨ godı beghǫ gots’edéle ts’eretł’é 
gháı̨le kedı bet’á amı̨ı́ ́tsı̨tsı̨whe,hé amı̨ı́ ́dágújá hé 
Denesénéyaetı̨ eyı areyǫné amı̨ı́ ́gohe eghálaıda ke dırı 
Denesénéyaehtı̨ godı beghǫ gots’edéle ts’eretł’é gháı̨le 
kedı gháı̨le begháts’udı kedı. Denesénéyaehtı̨ kakedı 
gháré dedını gúlú ayele gha.

Dırı godı ǫde datł’é whela? 
Amı̨ı́ ́k’ola tsįt́s’įwe t’á whıĺe daudí nídé amįí́ bedá agújá gok’eorashǫ nıd́é, gots’ę́ nats’edı ǫt’e. Areyǫné Dúhda Nę́nę́ 
amı̨ı́ ́k’ola tsįt́s’įwe t’á whıĺe daudí nídé amįí́ bedá agújá ke gots’ę́ nats’edı k’é góla ǫt’e. Dúle dırı ghǫ godı t’á nahets’ę́ 
nakedı dáudı ́nıd́é ayı t’á nahe ts’ę́ nakudı ́nahwhę nıd́é kagoradı. Dırı eghálaeda gá ǫde góla kanahékedı:

http://www.justice.gc.ca/eng/cj-jp/victims-victimes/vsd-rsv/index.html 

DIRI DENESÉNÉYAETĮ DÁKEDI BEGHǪ GOTS’EDÉLE, BEGHǪ ETS’ERETŁ’ÉLE 

